Y Croeshoelio a’r Atgyfodiad: Hanes y Pasg
Themâu: marwolaeth Iesu ar y groes; ffydd; maddeuant; Duw byw
Cyflwyniad Llafar: Ar gyfer pobl ifanc yn eu harddegau neu hŷn.
Mae croeso i chi addasu’r tafodiaith.

Pawb:  Iesu Grist – roedd rhaid iddo farw.

Goleuni’r Byd

Dyn ni ddim eisiau ei weld.

Y Bugail da.

Dyn ni ddim eisiau ei nabod.

Y ffordd, y gwirionedd a’r bywyd.
Dyn ni ddim eisiau gwybod.

Y drws sy’n arwain at Dduw.

Dyn ni ddim eisiau clywed.

Y Bara sy’n rhoi bywyd.
Dyn ni ddim eisiau derbyn.

Y Meseia, Mab Duw.
Dyn ni ddim eisiau credu.
(Yn y rhan nesaf byddai unigolion yn gallu poeri allan gyhuddiadau’r Phariseaid fesul cymal h.y. un i ddweud trio newid y drefn, un arall i ddweud herio’r gyfraith ayyb. Yn ddelfrydol dylai ymateb y Phariseaid ffyrnigo wrth fynd ymlaen.)

Daeth Iesu i’r byd i roi bywyd, a hwnnw’n fywyd ar ei orau.
Iesu o Nasareth; daeth dim byd da o Nasareth rioed.
Daeth Iesu i’r byd i gynnig bywyd tragwyddol i bob un sy’n credu ynddo.

Iesu o Nasareth; trio newid y drefn, herio’r gyfraith, codi twrw. (creu cynnwrf)
Daeth Iesu....

...i’n galw ni’n weision y diafol; yn rhagrithwyr; yn nythaid o nadroedd!
Daeth Iesu....

......i dorri rheolau, i sathru ar ein traddodiadau; i beryglu’n dyfodol.
Chi sy’n dewis peidio ei nabod. 

Chi sy’n dewis peidio ei glywed, na’i ddeall na’i dderbyn. 

Daeth Iesu...
....i gynnig rhyddid o’ch traddodiadau dynol.

Daeth Iesu...

....i’n rhyddhau ni, i lenwi’r gwacter yn ein bywyd.

Daeth Iesu...

...i ddweud bod cariad Duw yn aros amdanon ni.

Pawb: Iesu Grist – roedd rhaid iddo farw.

Darllenwr: Cynllwyniodd yr arweinwyr crefyddol yn erbyn Iesu. Derbyniodd Jwdas Iscariot dri deg darn arian am ei fradychu. Roedd Peilat, y llywodraethwr Rhufeinig, yn gwybod yn iawn eu bod wedi arestio Iesu am eu bod yn genfigennus ohono a methodd a ddod o hyd i unrhyw gyhuddiad yn ei erbyn. Felly, galwodd am ddŵr, a golchi ei ddwylo o flaen pawb.
Peilat: Dim fi sy’n gyfrifol am ladd y dyn yma! Chi sy’n gyfrifol! Mae’n ddyn dieuog. 

Darllenwr: Wedyn gorchmynnodd fod Iesu i gael ei chwipio a’i groeshoelio. Gwyliodd y prif offeiriad a’r arbenigwyr Iddewig Iesu’n marw ar y groes.
Llais 1: Roedd e’n achub pobl eraill ond dydy e ddim yn gallu achub ei hun!

Llais 2: Mae e’n dweud ei fod e’n trystio Duw, gadewch i ni weld Duw yn ei achub e!
Llais 3: Gadewch i ni ei weld yn dod i lawr oddi ar y groes yna, os mai Brenin Israel ydy e! Gwnawn ni gredu wedyn!

(Oedi)

Llais: Cyn llunio’r byd,
Llais: Cyn lledu’r nefoedd wen,
Llais: Cyn gosod haul na lloer na sêr uwchben.
Pawb: Fe drefnwyd ffordd....fe drefnwyd ffordd, i achub gwael, golledig euog ddyn.

(Oedi)

Llais merch: Yn gynnar fore Sul, a hithau’n dechrau gwawrio es i at y bedd a gweld nad oedd fy meistr yno! Roedd y garreg drom wedi ei rholio i ffwrdd a roedd y bedd yn wag! Clywais lais yn dweud “Mair”, a gwelais fy Arglwydd. Roedd Iesu yn fyw! Mae fy Arglwydd yn fyw!

Goleuni’r Byd

Does dim diffodd arno.
Y Bugail da.

Oedd yn fodlon rhoi ei fywyd dros ei ddefaid.

Y ffordd, y gwirionedd a’r bywyd.

Yr unig ffordd i fywyd newydd.

Y drws sy’n arwain at Dduw.
Curwch ac fe agorir i chwi.

Y Bara sy’n rhoi bywyd.
A hwnnw’n fywyd ar ei orau.

Pawb: Y Meseia, Mab Duw. Gwaredwr y byd.
Mae’n bosib gorffen yn fan hyn. Neu, os ydych yn griw sy’n hoffi canu dw i’n awgrymu Caneuon Ffydd 566:
Gwawriodd bore newydd, 

bore’r trydydd dydd,

dydd i ninnau ddathlu

Crist o’i fedd yn rhydd:

Treiglo wnaeth y meini,

Gwag yw’r bedd yn awr;

Iesu a gyfododd,

Caned nef a llawr.

Canwn bawb yng Nghymru

Am y trydydd dydd,

Dydd yn wir i ddathlu

Crist o’i fedd yn rhydd.

(Enid Jones)
Ewch i http://www.gobaith.org/cyfieithiadau-cymraeg/ am ddewis eang o ganeuon cyfoes.

Dau grŵp yn anghytuno. (Dilynwyr Iesu v Phariseaid)


Mae’r datganiadau yn ffeithiol, yn weddol ddi-emosiwn.


Mae’r atebion yn galed ac oer. Does ganddyn nhw ddim diddordeb.





Adlais o’r rhan cyntaf.

